
Мlтва
є3гдA кто2 и4мать вни1ти въ д0мъ н0въ

Б9е сп7си1телю нaшъ, и3зв0ливый под8 сёнь закхeеву
вни1ти, и3 сп7сeніе томY, и3 всемY д0му тогw2 бhвый:

сaмъ и3 нhнэ здЁ жи1ти восхотёвшыz, и3 нaми недо-
ст0йными мольбы6 тебЁ и3 молє1ніz приносsщыz, t
всsкагw врeда соблюди2 неврєди1мы, бlгословлsz тёхъ
здЁ жили1ще, и3 ненавётенъ тёхъ жив0тъ сохранszй.

Ћкw подобaетъ тебЁ всsкаz слaва, чeсть и3 покло-
нeніе, со безначaльнымъ твои1мъ nц7eмъ, и3 съ прес™hмъ
и3 бlги1мъ, и3 животворsщимъ твои1мъ д¦омъ, нhнэ
и3 при1снw и3 во вёки вэкHвъ, ґми1нь.


